
Sa murra
Sa murra est unu giogu de abilidadi antigu, sèriu e dificili, ddu giògant is giòvunus e is bècius puru. 
Si podit biri sa genti giogai candu ddoi funt is festas de bidda, is tundidroxus, sa marcadura de su
bestiàmini, o una coja.
Ònnia annu si tenint garas regionalis, is prus connotas funt su "Campionau Sardu de sa Murra" de
Orthullè, "Sa Murra" in Mandas e sa "Murra Sarda" in Murera.

Vìdeo: https://www.youtube.com/watch?v=MtGvfYFNaDo&t=61s

Cumenti si giogat:
Is giogadoris a su sòlitu funt cuàturu, duus contras a duus, postus a faci de pari, e unu contadori.
Si sceberant unu giogadori po scuadra, e ònnia giogadori, chi si narat murreri, ghetat su bratzu e
ammostant is didus de sa manu narendu a boxi arta unu nùmeru, circhendi de intzertai sa suma de is
didus ammostaus, de duus a dexi. Dexi non si narat mai ma si narat ‘murra’. Chini intzertat sa suma
bincit unu puntu e giogat contras a su segundu giogadori de s’àtera pariga fintzas a candu perdit e
lassat sa manu a su cumpàngiu.
Su contadori contat is puntus e tenit su contu cun is didus. Bincit chini arribbat po primu a 16 puntus.

tzaca e poni
In custu giogu serbit sciri fingi po cuai sa beridadi.
Si decidit unu giogadori chi si ponit de palas a is àterus, si crobexit is ogus cun
una manu, e s’àtera manu andat asuta de su suircu, cun su parmu abertu. Unu
de is giogadoris, a sorti, tzacat sa manu cosa sua cun sa manu de su giogadori
chi non podit castiai. Apustis issu si girat e depit intzertai chini at tzacau sa
manu, is àterus depint totus parai s’ìndixi in artu fadendiddu girai. Si intzertat,
chini at tzacau sa manu depit andai a pigai sa tzacada.

Fonti: M.G. Violante, P. Zarbo, 2005, Ajò a giogai. Giochi della Cagliari di una
volta.

